
Azərbaycanla bağlı müsabiqəyə yekun vurulub
Özbəkistandakı Heydər Əliyev 

adına Azərbaycan Mədəniyyət 
Mərkəzində 2023-cü il üzrə 
mətbuatda Azərbaycan, habelə 
iki ölkə arasında tarixi dostluq 
və əməkdaşlığa dair elan edilmiş 
müsabiqənin mükafatlandırma 
mərasimi keçirilib. Bu il keçirilən 
mərasim “Heydər Əliyev ili”nə 
həsr olunub. 

AMM-nin direktoru Samir Abbasov 
çıxış edərək ötən il görülən işlərdən 
danışıb. Direktor  müsabiqəyə “Heydər 
Əliyev və Türk dünyası”, “Özbəkistan”, 
“Şuşa – Türk dünyasının mədəniyyət 

paytaxtı” adlı nominasiyaların  daxil edil-
diyini də söyləyib. 

Özbəkistan urnalistlər İttifaqı sədri-
nin müavini Akbarjon Maqdiyev ölkələ-

rimiz arasında mədəniyyət və mətbuat 
sahələrində əlaqələrin durmadan inkişaf 
etdiyini diqqətə çatdırıb.  

Daha sonra mükafatların verilməsi 

mərasimi keçirilib. 
Sonda Özbəkistan Dövlət Sənət və 

Mədəniyyət Universitetinin rektoru Eldor 
Şermanov, Daşkənd Dövlət Şərqşünaslıq 
Universitetinin rektoru Gülçöhrə Rixsiye-
va və Özbəkistanın Gənclərlə İş Agentliyi-
nin “İbrat Farzandlari” layihəsinin rəhbəri 
Rüstəm Qoriyev çıxış edərək mükafatlara 
görə öz təşəkkürlərini bildiriblər.  

Xatırladırıq ki, müsabiqə 2013-cü 
ildən başlayaraq hər il təşkil olunur. 
Müsabiqədə elan olunan mövzular 
üzrə “məqalələr”, “televiziya verilişləri”, 
“sənədli filmlər”, “tərcümə əsərlər”i, ha-
belə “Azərbaycan və Özbəkistan arasın-
da dostluğa dair ən çox materiallar dərc 
edən mətbu orqanlar”, dövlət və ictimaiy-
yət nümayəndələri, mədəniyyət xadimlə-
ri AMM-nin fəxri diplom və pul mükafatla-
rına layiq görülürlər.

Tədbirin sonunda Azərbaycan milli 

musiqilərindən ibarət proqram təqdim 
olunub.

əm erl m   ka d 

Milli Elmlər Akademiyasının Folklor 
İnstitutunun əməkdaşı, filologiya üzrə 
fəlsəfə doktoru, dosent Aynur İbrahimo-
va Özbəkistanın Kokand Dövlət Pedaqo-
ji İnstitutunda Ulu öndər Heydər Əliyev 
və Özbəkistan-Azərbaycan mədəni 
əlaqələri,  Azərbaycan folkloru və türk 
arealı, Azərbaycan şifahi xalq ədəbiyya-
tının növləri və janrları, folklor və tarix, 
qədim türk dastan və eposları,  özbək və 
Azərbaycan folklor tədqiqatçıları, folklor 
və  yazılı ədəbiyyat əlaqələri mövzusun-
da mühazirələr oxuyub. 

Daşkənd

İstiqlalın Nəsib bəy yolu
Böyük amallarla, lakin cəmi 39 il ömür sürmüş Nəsib bəy Yusifbəyli 

(1881-1920) milli istiqlalımızın təməl daşını qoyanlardan biri olub. Nəsib 
bəy Yusifbəyli biridir. Publisist, ictimai-siyasi xadim, AXC-nin Nazirlər 
şurasının sədri olan parlaq şəxsiyyətinn həyat və fəaliyyəti elə də geniş 
işıqlandırılmayıb. Bu sıradan yalnız Nazif Qəhrəmanlının “Nəsib bəy 
nümunəsi”,  İbrahim Süslünün  “Azərbaycanın siyasi tarixində N. Yusifbəyli” və 
daha bir neçə əsəri qeyd etmək olar.    

Yola salmaqda olduğumuz ilin son 
günlərində oxuculara təqdim edilən “İstiq-
lal savaşında Nəsib bəy Yusifbəyli yolu” 
toplusu isə milli mücadilə və məfkurə car-
çısı, Azərbaycan Xalq Cümhuriyyətinin 
banilərindən və rəhbərlərindən olan  Nə-
sib bəy haqqında elmi məqalələr məcmu-
su kimi əhəmiyyətlidir. Azərbaycan İlahiy-
yat İnistutu və Türk Ocağı İctimai Birliyinin 
elmi konfransının materialları əsasında 
hazırlanmış kitabda Zakir Murad, Sərxan 

Carçı, Qərənfil Xəlilova, Ceyhun Nəbi, 
Yusifbəyli ocağının varisi Rəfat Cuvarlı və 
digər müəlliflərin onunla bağlı müxtəlif as-
pektlərdən oxunaqlı məqalələri yer alıb. 

Tarix üzrə fəlsəfə doktoru, Əməkdar 
jurnalist Akif Aşırlının elmi redaktoru ol-
duğu topluya “Ön söz”ü   ilahiyyat üzrə 
fəlsəfə doktoru, dosent Aqil Şirinov yazıb. 
Müəllif vurğulayır ki, XIX əsrin sonu – XX 
əsrin əvvəllərində ətəninin taleyüklü 
məsələlərinin həlli və xalqının mənafeyi-
nin qorunması ilə bağlı çiyinlərinə ciddi 
məsuliyyət yükü düşən görkəmli dövlət 
xadimlərimiz arasında Nəsib bəy Yusif-
bəylinin xüsusi yeri var.

Toplu tarix üzrə fəlsəfə doktoru, 
Əməkdar müəllim Firdovsiyyə Əhmədo-
vanın “İstiqlal ömrünə yazılan Nəsib bəy 
ömrü” məqaləsi ilə açılır. Burada əsas 

mövzu kimi  N.Yusifbəylinin istiqlal hərə-
katındakı roluna nəzər salınır. Müəllif ya-
zının əvvəlində Nəsib bəyin ali məqsədini 
açıqlayır. Azadlıq mücahidi 1905-ci ildə 
həyat yoldaşı Şəfiqə xanım Qaspıralıya 
yazırdı: “Mən gözəl bilirdim ki, heç vaxt 
kölə olmayacağam: onu aydın hiss edir-
dim ki, sən də kölə olmayacaqsan, hətta 
olsaydın belə, mən səni sevə bilməzdim”. 
Məqalə müəllifi Nəsib bəyin 191 -ci ilin 
fevralından  etibarən  azadlıq üçün müba-
rizə qalxmasını bu məktubla əsaslandırır. 
Başlıca qənaət budur ki, onun üçün hə-
yatda hər şeyin  cövhərini azadlıq təşkil 
edirdi. Yazıda Nəsib bəyin   Gəncə Milli 
Komitəsindəki rolu mərhələli şəkildə təhlil 
edilir. Onun şəxsində mücadilənin muxta-
riyyətdən müstəqilliyə doğru gedən yolu 
araşdırılır və cumhuriyyətin elanından 
sonrakı mürəkkəb proseslərə işıq tutulur. 
Azərbaycana qarşı o zamankı basqılara 
sinəsini sipər edən Nəsib bəyin obrazı 
real boyalarda öz əksini tapır. Belə ki, 
onun istiqlaliyyətimizi qırmızı imperiyadan 
qorumaq səyləri konkret faktlarla oxu-
culara çatdırılır. İngilis komandanlığının 
ölkəmizə real kömək etməməsi fonunda 
Nəsib bəyin milli gücə arxalanaraq, “ a-
hid və bölünməz Rusiya” şüarı ilə çıxış 
edən rus generalı Anton Denikinin ordu-
sundan gələn təhlükəyə qarşı mübarizə 
apardığı təqdim olunur. Məqalədə qeyd 
edək ki, cumhuyyətin üzləşdiyi xarici təh-
didlər hərtərəfli araşdırılır.  

Tarix elmləri doktoru Nəsiman Yaqub-
lu milli şüurun formalaşmasında əvəzsiz 
xidmətləri olan N.Yusifbəylinin parla-
ment fəaliyyətinə diqqəti cəlb edir. Müəllif  
N.Yusifbəylinin xarakterindən bəhs 
edərkən Üzeyir Hacıbəyliyə istinadla 
onu    yetərli qədər çalışqan və istiqlal 
məsələsində güzəştsiz bir insan kimi yük-
sək dəyərləndirir. Məqalədə parlament 
fəaliyyəti boyu dövlət xadiminin müxtəlif 
təxtibatçı qruplara qarşı sözü və əməli 
ilə ciddi mübarizə apardığı öz əksini ta-
pıb. Oxucu Nəsib bəyin həm bolşeviklərin 
təxribatçı tətillərinə qarşı mətin mübarizə 

aparması, həm də neftin yalnız istiqlalı-
mızın tanınacağı təqdirdə Rusiyaya satıla 
biləcəyini qətiyyətlə elan etməsi ilə bağlı 
sətirləri qürur hissilə oxuyur.     

Dosent Saida Babayeva məqaləsin-
də Nəsib bəyin geniş dünyagörüşünü 
araşdırır.   Müəllif Azərbaycandakı maa-
rifçilik hərəkatının başlanğıc mərhələsinə 
toxunur və Mirzə Fətəlinin, H.Zərdabinin 
fəaliyyətlərini yada salır. N.Yusifbəyliyə 
gəldikdə isə onun sol dünyagörüşündən 
türkçülüyə keçidinin başlıca səbəbləri 
araşdırlır. Burada görkəmli ziyalı İsmayıl 
bəy Qaspıralının da rolu dəyərləndirilir. 
Nəsib bəydən bugünümüzə yadigar qa-
lan “Təslim” hekayəsi qismən təhlil edilir. 
Dövlət xadiminin bir maarifçi – ziyalı kimi 
cəhalətə qarşı mübarizədə öndə olması 
diqqət mərkəzinə gətirilir. 

“İstiqlal savaşında Nəsib bəy Yusif-
bəylinin yolu” kitabında dönə-dönə vur-
ğulanır ki, milli məfkurə carçısı tutduğu 
bütün vəzifələrdə toplum qarşısındakı 
borcunu çox böyük məsuliyyətlə yerinə 
yetirməyə çalışıb və bu amal yolunda 
şəhadətə ucalıb. Toplu Azərbaycanın 
müstəqillik hərəkatı tarixini öyrənmək 
istəyənlər üçün qiymətli mənbədir.    

SƏNƏT Uşaq Musiqi və İncəsənət Mərkəzində 
“Ürəkdən-ürəyə” adlı konsert keçirilib

Heydər Əliyev Fondunun vitse-prezidenti Leyla Əliyeva konsertdə iştirak edib

Heydər Əliyev Fondunun vitse-prezidenti Leyla Əliyevanın təşəbbüsü ilə 
dekabrın 28-də SƏNƏT Uşaq Musiqi və İncəsənət Mərkəzində pianoçu Ruslan 
Ağababayevin “Ürəkdən-ürəyə” adlı konserti keçirilib. 

Heydər Əliyev Fondunun vitse-prezi-
denti Leyla Əliyeva konsertdə iştirak edib.

ABŞ-da tanınmış pianoçu və bəstə-
kar olan Ruslan Ağababayev konsertdə 
müxtəlif kompozisiyalarını səsləndirib. 

Əməkdar artistlər Sevda Ələkbərzadə, 
Ceyla Seyidova, Eyyub Əliyev konsertin 
qonaq ifaçıları olublar.

Ruslan Ağababayev Bakıda anadan 
olub, Bakı Musiqi Akademiyasının məzu-

nudur. 199 -ci ildə o, ABŞ-a gedərək təh-
silini orada davam etdirib, caz və kompo-
zisiya üzrə Ron Karter, Bryus Bars, Devid 
Loub və Devid Del Tredicdən dərs alıb.

Tədbir çərçivəsində gənc rəssamların 
sərgisi də təşkil olunub.

Sərgidə DOST İnklüziv İnkişaf və 
Yaradıcılıq Mərkəzinin, Azərbaycan 
Dövlət Rəssamlıq Akademiyasının üzv-
ləri, Əzim Əzimzadə adına Azərbaycan 
Dövlət Rəssamlıq Məktəbinin tələbələri 
və uşaq evinin sakinlərinin əsərləri nü-
mayiş olunub. Eyni zamanda, vətənpər-
vərlik mövzusu ilə yanaşı, müxtəlif janr-
larda çəkilmiş 1  rəsm əsəri və əl işləri 
təqdim edilib. 

Rəssamların əsərlərində Qarabağ, 
Azərbaycanın göz oxşayan abidələri bo-
yalarla özünəməxsus formada izləyicilərə 
çatdırılıb.

Türk dövlətləri:  
elmi əsaslı birgə fəaliyyət
Azərbaycan Elm Fondunun icraçı direktoru Mehriban İmanova dekabrın 26-

da Ankarada Beynəlxalq Türk Akademiyası, Türkiyə Elm və Texnoloji Tədqiqat 
Şurası (TÜBİTAK) və Türk Dövlətləri Təşkilatının Katibliyinin birgə təşkilatçılığı 
ilə keçirilən “Türk dövlətləri arasında regonal və qlobal məsələlərin həlli üçün 
elmi əsaslı çoxtərəfli əməkdaşlıq və birgə fəaliyyət” adlı seminarında iştirak 
edib. 

Mehriban İmanova tədbirin plenar 
iclasında çıxış edərək Azərbaycan Elm 
Fondunun əsas fəaliyyət istiqamətləri, 
ölkəmizdə tədqiqat, innovasiya fəa-
liyyətlərinə fond tərəfindən göstərilən 
dəstək haqqında məlumat verib.   

İcraçı direktor bildirib ki, fond dün-
yanın bir sıra innovativ müəssisələri, 
elmi fondları, o cümlədən TÜBİTAK ilə 
elm, təhsil, innovasiya sahəsində bilik 
və təcrübə mübadiləsinin aparılması 
istiqamətində əməkdaşlıq əlaqələrini 
davam etdirir, birgə layihələrin həyata 
keçirilməsində yaxından iştirak edir.

O, türk dövlətlərinin elmi əsaslı 
birgə fəaliyyətini nəzərdə tutan semi-
narın əhəmiyyətini vurğulayaraq, elm 

və texnologiya sahələrində institut və 
mərkəzlər arasında əməkdaşlığın türk 
ölkələri üçün bir çox üstünlüklər təqdim 
etdiyini diqqətə çatdırıb. Qeyd edək 
ki, seminarın əsas məqsədi iştirakçı 
müəssisə və qurumlar arasında şə-
bəkələşmə və əməkdaşlıq üçün zəmin 
yaratmaqdan ibarətdir. 

Tədbirdə elm və texnologiya 
sahələrində birgə tədqiqat və təkmilləş-
dirmə layihələrinin hazırlanması, bilik 
və təcrübə mübadiləsinin təşviqi və türk 
dövlətləri daxilində potensialın artırıl-
masına dəstək məqsədilə əməkdaşlıq 
məsələləri müzakirə olunub. 

Azərbaycanlı alim beynəlxalq 
konfransdan qayıdıb

Bu günlərdə Pakistanın Lahor şəhərində 41-ci Lahore Ophthalmo və 7-ci Asiya Pasifik Travma 
Cəmiyyətinin beynəlxalq konfransları keçirilib. Beynəlxalq tədbirlərdə ölkəmizi Azərbaycan 
Tibb Universiteti oftalmologiya kafedrasının dosenti, tibb elmləri doktoru, tanınmış vitreoretinal 
cərrah Tural Qəlbinur təmsil edib. Professor Hussain Ahmed Xaqanın dəvəti ilə beynəlxalq 
tədbirlərə qatılan Tural müəllim 4 mövzuda məruzəçi olub və 1 panel iclasına moderatorluq edib. 
O, konfransda fəal iştirakına görə xüsusi mükafatlara layiq görülüb.

Tibb elmləri doktoru Tural Qəlbinur 
bildirmişdir ki, o, keçən il də Pakistanda 
həmin konfranslarda dəvətli məruzəçi və 
moderator kimi Azərbaycanı təmsil etmiş-
dir. Bu tədbir 2023-cü ilin son beynəlxalq 
oftalmoloji konfransıdır. Yola salmaqda 
olduğumuz ildə, o, Misir, Qırğızıstan, Öz-
bəkistan, İtaliya və Türkiyədə keçirilən 
beynəlxalq konfranslara ardıcıl olaraq 
dəvətli məruzəçi kimi qatılmışdır.

ATU-nun oftalmologiya kafedrasının 
dosenti, oftalmoloq-vitreoretinal cərrah 
Tural Qəlbinur 2001-ci ildə Azərbaycan 
Tibb Universitetini (ATU) bitirib. 2002-
2005-ci illərdə Türkiyə Cümhuriyyətin-
də Qureba əqfi Təhsil və Araşdırma 
Xəstəxanasının Göz xəstəlikləri kafed-
rasında, 2006-200 -ci illərdə İsrailin Ha-
dassah-Hebrev Tibb Universitetində və 
200 -2010-cu illərdə Kanadanın Toronto 
Universitetində vitreoretinal cərrahiyyə 

üzrə təhsil alıb. Azərbaycan Oftalmologi-
ya Cəmiyyətinin, Türk Oftalmologiya Dər-
nəyinin, Amerika itreoretinal Cərrahlar 
Cəmiyyətinin, Avropa itreoretinal Cə-

miyyətinin, Misir və digər ölkələrdə fəa-
liyyət göstərən vitreoretinal cərrahiyyəyə 
bağlı dərnəklərin üzvüdür.

